
	1.  ՀՀ ֆինանսների նախարարություն
	19.04.2022թ.

	
	           N 01/11-4/6744-2022

	Նախագծերի վերաբերյալ առաջարկություններ և դիտողություններ չկան
	Ընդունվել է:

	2. ՀՀ արդարադատության նախարարություն
	19.04.2022թ.

	2. 
	N 01/11-4/6744-2022

	Նախագծի վերաբերյալ առկա են հետևյալ դիտարկումները.
1-ին հոդվածում «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Նորմատիվ իրավական ակտերի մասին» ՀՀ օրենքի 33-րդ հոդվածի 3-րդ մասի պահանջը, որի համաձայն՝ Նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
	Ընդունվել է: Նախագծում կատարվել է համապատասխան փոփոխություն:

	Նախագծի 1-ին հոդվածով նախատեսված լրացման կապակցությամբ անհրաժեշտ է նկատի ունենալ, որ «Պետական  գույքի  մասնավորեցման 2017-2020 թվականների ծրագրի  մասին» օրենքի 1-ին հավելվածում առկա է ընդամենը մեկ աղյուսակ մի շարք բաժիններով: Հետևապես, հիշյալ հավելվածի արդեն իսկ առկա աղյուսակում անհրաժեշտ է լրացնել նոր բաժին, այլ ոչ թե նոր աղյուսակ: Սույն դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ և 33-րդ հոդվածների պահանջներից:
	Ընդունվել է: Նախագծում կատարվել է համապատասխան փոփոխություն:

	Նախագծի 1-ին հոդվածի կապակցությամբ հարկ ենք համարում նշել նաև, որ Նախագծով նախատեսվում է լրացումը կատարել Օրենքի 1-ին հավելվածի աղյուսակի «Գեղարքունիքի մարզպետարան» բաժնից հետո, մինչդեռ անհրաժեշտ է նկատի ունենալ, որ նախարարություններին վերաբերող կարգավորումները սահմանված են նշված բաժնից առաջ: Հետևապես, առաջարկում ենք վերանայել Նախագծի 1-ին հոդվածով առաջարկվող լրացման հերթականությունը:
	Չի ընդունվել: Օրենքի 1-ին հավելվածի աղյուսակում նախարարությունները, պետական կառավարման այլ մարմինները լրացված են առանց հերթականության, հետևաբար Նախագծի լրացումները կատարվել են աղյուսակի վերջում՝ հերթական համարներով:

	Առաջարկվում է Օրենքի 1-ին հավելվածի աղյուսակն ամբողջությամբ վերանայել՝ հաշվի առնելով «Կառավարության կառուցվածքի և գործունեության մասին», ինչպես նաև «Պետական կառավարման համակարգի մարմինների մասին» օրենքների պահանջները:
	[bookmark: _GoBack]Չի ընդունվել: Նախագիծը մշակվել է ՀՀ կառավարության 2022 թվականի հունվարի 13-ի թիվ 41-Ա որոշման 5-րդ կետի պահանջով, որով սահմանված են հստակ ժամկետներ, իսկ առաջարկով նշված փոփոխությունը կատարելն ավելի ժամանակատար է: Միաժամանակ ՀՀ կառավարության 2021 թվականի նոյեմբերի 18-ի «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» թիվ 1902 -Լ որոշման թիվ 1 հավելվածի 103-րդ կետով նախատեսվում է «Պետական գույքի մասնավորեցման 2017- 2020 թվականների ծրագրի մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի մշակում, որով ամբողջությամբ վերանայվելու է օրենքը, ինչի նախապատրաստման ժամանակ հաշվի կառնվի հետևյալ առաջարկը:

	Օրենքի 3-րդ և 4-րդ հոդվածներով ամրագրված են նախատեսված մասնավորեցվող պետական գույքի ընտրության սկզբունքները և տնտեսության այն ճյուղերը և ոլորտները, որոնցում մասնավորեցում չի նախատեսվում:
Նախագծին կից ներկայացված հիմնավորման համաձայն՝ Կառավարության 2022 թվականի հունվարի 13-ի թիվ 41-Ա որոշմամբ «Հեր-Հեր» հիդրոէլեկտրակայան» և «Արմենիկում» փակ բաժնետիրական ընկերությունների՝ 100 տոկոս պետական սեփականություն հանդիսացող բաժնետոմսերի կառավարման լիազորությունները վերապահվել են ՀՀ տարածքային կառավարման և ենթակառուցվածքների նախարարությանը՝ հետագայում օտարելու նպատակով: Համաձայն՝ ՀՀ ՏԿԵՆ պետական գույքի կառավարման կոմիտեում իրականացվող ընկերությունների մոնիտորինգի՝ «Հեր-Հեր» հիդրոէլեկտրակայան» ՓԲԸ-ն 2020թ. տարեկան տվյալներով աշխատել է միայն շահույթով, իսկ «Արմենիկում» ՓԲԸ-ն աշխատել է վնասով: 2021թ. առաջին կիսամյակի տվյալներով երկու ընկերություններն էլ աշխատել են շահույթով: «Պետական գույքի մասնավորեցման (սեփականաշնորհման) մասին» օրենքով սահմանված կարգով ընկերությունների մասնավորեցումը հնարավորություն կտա կատարել լրացուցիչ ֆինանսական ներդրումներ և կառավարել ավելի արդյունավետ: «Հեր-Հեր» հիդրոէլեկտրակայան» փակ բաժնետիրական ընկերության կողմից իրականացվող գործունեությունը չի համարվում մենաշնորհային, Հայաստանի Հանրապետության հիդրոէլեկտրակայանների գերակշռող մասը մասնավոր են, իսկ պետության սեփականության ներքո ընկերության բաժնետոմսերը պահելու համար սահմանափակումներ չկան: 
Ինչ վերաբերում է «Արմենիկում» ՓԲԸ-ին՝ ոլորտը կարգավորող օրենքները չեն արգելում համանման ծառայության մատուցումն այլ կազմակերպությունների կողմից:
Կարգավորման նպատակն է Ընկերությունների մասնավորեցման ճանապարհով նպաստել ընկերությունների արդյունավետ գործունեության ծավալմանը:
Այս առումով անհրաժեշտ է նկատի ունենալ, որ Նախագծի հիմնավորման մեջ ներկայացված չեն պարզաբանումներ այն մասին, թե Նախագծով առաջարկվող լրացումը համապատասխանում է արդյոք Օրենքի 3-րդ և 4-րդ հոդվածներով նախատեսված կարգավորումներին: 
Բացի այդ, Նախագծի հիմնավորման 4-րդ կետի համաձայն՝ Նախագծի կարգավորման նպատակն է՝ Ընկերությունների մասնավորեցման ճանապարհով նպաստել ընկերությունների արդյունավետ գործունեության ծավալմանը, ինչը հնարավորություն չի տալիս հասկանալու նշված ընկերությունները մասնավորեցնելու իրական նպատակը:
Այս առումով Նախագծի հիմնավորումն անհրաժեշտ է լրամշակել և խմբագրել՝ հաշվի առնելով «Նորմատիվ իրավական ակտերի մասին» ՀՀ օրենքի 6-րդ հոդվածի 5-րդ մասի պահանջը, որի համաձայն՝ Փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Հարկ է նշել նաև, որ Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Ամփոփելով վերոշարադրյալը՝ գտնում ենք, որ Նախագիծը և դրան կից ներկայացված հիմնավորումը խմբագրման և լրամշակման կարիք ունեն
	Ընդունվել է: Նախագծի հիմնավորումը լրամշակվել է, ներկայացվել է նոր խմբագրությամբ:




